ՀԻՄՆԱՎՈՐՈՒՄ
«Հայաստանի Հանրապետության Կառավարության 2011 թվականի դեկտեմբերի 15-ի N 1797-Ն  որոշման մեջ փոփոխություններ կատարելու մասին» Հայաստանի Հանրապետության Կառավարության որոշման նախագծի վերաբերյալ 
Անհրաժեշտությունը. «Հայաստանի Հանրապետության կառավարության 2011 թվականի դեկտեմբերի 15-ի N 1797-Ն  որոշման մեջ փոփոխություններ կատարելու մասին» Հայաստանի Հանրապետության Կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է Հայաստանի Հանրապետության կառավարության 2011 թվականի դեկտեմբերի 15-ի «Հանրային ծառայության առանձին տեսակների դասային աստիճանների (կոչումների) համապատասխանությունը սահմանելու եւ Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 1797-Ն  որոշման (այսուհետ՝ Որոշում) հավելվածում տեղ գտած մի շարք անճշտություններով: Մասնավորապես, Որոշման հավելվածում նախատեսված են դատախազությունում շնորհված դասային կոչումներ, այնինչ դատախազությունում շնորհվում են դասային աստիճաններ: «Դատախազության մասին» ՀՀ օրենքի 37-րդ հոդվածի համաձայն դատախազությունում գոյություն ունեն դասային աստիճաններ, այլ ոչ թե՝ կոչումներ: Ելնելով իրավական ակտերի աստիճանակարգությունից՝ որոշման մեջ պետք է նախատեսված լինեին դասային աստիճաններ, այլ ոչ թե՝ դասային կոչումներ:
Համաձայն <<Դատախազության մասին>> ՀՀ օրենքի 68-րդ հոդվածի  դատախազներին մինչև գործող օրենքի ուժի մեջ մտնելը շնորհված դասային աստիճանները պահպանվում են: 1998 թվականի հուլիսի 1-ի «Դատախազության մասին» Հայաստանի Հանրապետության օրենքին համապատասխան շնորհված «Հայաuտանի Հանրապետության արդարադատության պետական խորհրդականի» դասային աստիճանը հավասարեցվում է «արդարադատության պետական խորհրդականի» դասային աստիճանին, իսկ առաջին, երկրորդ և երրորդ դաuի իրավաբանի դասային աստիճանները հավասարեցվում են համապատասխանաբար առաջին, երկրորդ և երրորդ դաuի խորհրդականի դասային աստիճաններին:
Որոշման հավելվածում նախատեսված են դատախազությունում շնորհված «առաջին դասի իրավաբան», «երկրորդ դասի իրավաբան», «երրորդ դասի իրավաբան» դասային աստիճանները, մինչդեռ  գործող «Դատախազության մասին» ՀՀ օրենքի 37-րդ հոդվածի համաձայն դատախազությունում սահմանվում են «առաջին դասի խորհրդական», «երկրորդ դասի խորհրդական», «երրորդ դասի խորհրդական» դասային աստիճանները: 
Ընթացիկ իրավիճակը և խնդիրները. 
Վերը նշված Որոշմամբ, փաստորեն,  ՀՀ դատախազությունում շնորհվող դասային աստիճանների համապատասխանության հետ կապված հարաբերությունները չեն կարգավորվում, որը խնդիր է առաջացնում դրանք հանրային ծառայության այլ տեսակների հետ համապատասխանեցնելու ժամանակ: 

Տվյալ բնագավառում իրականացվող քաղաքականություն. Նախագծի ընդունմամբ գործող քաղաքականության մեջ, ըստ էության փոփոխություններ չեն կատարվի:

Կարգավորման նպատակը և բնույթը. Նախագծի նպատակն է շտկել Որոշման հավելվածում տեղ գտած անճշտությունները: 

Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ գլխավոր դատախազության իրավական ապահովման և եվրաինտեգրման բաժնի կողմից:

Ակնկալվող արդյունքները. Նախագծի ընդունմամբ Որոշման հավելվածում սահմանված ՀՀ դատախազությունում շնորհված դասային աստիճանների համապատասխանության հետ կապված հարաբերությունների կարգավորումը կհամապատասխանի «Դատախազության մասին» ՀՀ օրենքի 37-րդ հոդվածին: 

